
hariḥ ōm Á Á
taccha॒ṃyōrāvṛ॑ṇīmahē Á
gā॒tuṃ ya॒jñāya॑ Á
gā॒tuṃ ya॒jñapa॑tayē Á
daivī sva॒stira॑stu naḥ Á
sva॒stirmānu॑ṣēbhyaḥ Á
ū॒rdhvaṃ ji॑gātu bhēṣa॒jam Á
śaṃ nō॑ astu dvi॒padē Á
śaṃ catu॑ṣpadē Á
ōṃ śānti॒ḥ śānti॒ḥ śānti॑ḥ Á Á
hariḥ ō(4)m Á Á
citti॒ssruk Á
ci॒ttamājyam Á
vāgvēdi॑ḥ Á
ādhī॑taṃ ba॒ŗ॒hiḥ Á
kētō॑ a॒gniḥ Á
vijñā॑tama॒gniḥ Á

tṛtīyaḥ praśnaḥ

vākpa॑ti॒ŗ॒hōtā Á
mana॑ upava॒ktā Á
prā॒ṇō ha॒viḥ Á
sāmādhva॒ryuḥ Á
vāca॑spatē vidhē nāmanņ Á
vi॒dhēma॑ tē॒ nāma॑ Á
vi॒dhēstvama॒smāka॒ṃ nāma॑ Á
vā॒caspati॒ssōma॑ṃ pibatu Á
ā’smāsu॑ nṛ॒mṇaṃ dhā॒thsvāhā Á Á 1 Á Á
a॒dhva॒ryuḥ pañca॑ ca Á Á 1 Á Á
pṛ॒thi॒vī hōtā Á
dyaura॑dhva॒ryuḥ Á
ru॒drō’gnīt Á
bṛha॒spati॑rupava॒ktā Á
vāca॑spatē vā॒cō vī॒ryē॑ṇa Á
saṃbhṛ॑tatamē॒nāya॑kṣyasē Á
yaja॑mānāya॒ vāryam Á
ā suva॒skara॑smai Á
vā॒caspati॒ssōma॑ṃ pibati Á
ja॒jana॒dindra॑mindri॒yāya॒ svāhā Á Á 2 Á Á

tṛtīyaḥ praśnaḥ

pṛ॒thi॒vī hōtā॒ daśa॑ Á Á 2 Á Á
a॒gniŗhōtā Á
a॒śvinā’dhva॒ryū Á
tvaṣṭā॒’gnīt Á
mi॒tra u॑pava॒ktā Á
sōma॒ssōma॑sya purō॒gāḥ Á
śu॒kraśśu॒krasya॑ purō॒gāḥ Á
śrā॒tāsta॑ indra॒ sōmāḥ Á
vātā॑pēŗhavana॒śruta॒ssvāhā Á Á 3 Á Á
a॒gniŗhōtā॒’ṣṭau Á Á 3 Á Á
sūrya॑ṃ tē॒ cakṣu॑ḥ Á
vāta॑ṃ prā॒ṇaḥ Á
dyāṃ pṛ॒ṣṭham Á
a॒ntari॑kṣamā॒tmā Á
aṅgairya॒jñam Á
pṛ॒thi॒vīġ śarī॑raiḥ Á
vāca॑spa॒tē’cchi॑drayā vā॒cā Á
acchi॑drayā ju॒hvā Á
di॒vi dē॑vā॒vṛdha॒ġ॒ hōtrā॒mēra॑yasva॒ svāhā Á Á 4 Á Á
sūrya॑ṃ tē॒ nava॑ Á Á 4 Á Á

tṛtīyaḥ praśnaḥ

ma॒hāha॑vi॒ŗ॒hōtā Á
sa॒tyaha॑viradhva॒ryuḥ Á
acyu॑tapājā a॒gnīt Á
acyu॑tamanā upava॒ktā Á
a॒nā॒dhṛ॒ṣyaścāpratidhṛ॒ṣyaśca॑ ya॒jñasyā॑bhiga॒rau Á
a॒yāsya॑ udgā॒tā Á
vāca॑spatē hṛdvidhē nāmanņ Á
vi॒dhēma॑ tē॒ nāma॑ Á
vi॒dhēstvama॒smāka॒ṃ nāma॑ Á
vā॒caspati॒ssōma॑mapāt Á
mā daivya॒stantu॒śchēdi॒ mā ma॑nu॒ṣya॑ḥ Á
namō॑ di॒vē Á
nama॑ḥ pṛthi॒vyai svāhā Á Á 5 Á Á
a॒pā॒ttrīṇi॑ ca Á Á 5 Á Á
vāgghōtā Á
dī॒kṣā patnī Á
vātō’dhva॒ryuḥ Á
āpō॑’bhiga॒raḥ Á
manō॑ ha॒viḥ Á
tapa॑si juhōmi Á

tṛtīyaḥ praśnaḥ

bhūrbhuva॒ssuva॑ḥ Á
brahma॑ svaya॒mbhu Á
brahma॑ṇē svaya॒mbhuvē॒ svāhā Á Á 6 Á Á
vāgghōtā॒ nava॑ Á Á 6 Á Á
brā॒hma॒ṇa ēka॑hōtā Á
sa ya॒jñaḥ Á
sa mē॑ dadātu pra॒jāṃ pa॒śūnpuṣṭi॒ṃ yaśa॑ḥ Á
ya॒jñaśca॑ mē bhūyāt Á
a॒gnirdvihō॑tā Á
sa bha॒rtā Á
sa mē॑ dadātu pra॒jāṃ pa॒śūnpuṣṭi॒ṃ yaśa॑ḥ Á
bha॒rtā ca॑ mē bhūyāt Á
pṛ॒thi॒vī trihō॑tā Á
sa pra॑ti॒ṣṭhā Á Á 7 Á Á
sa mē॑ dadātu pra॒jāṃ pa॒śūnpuṣṭi॒ṃ yaśa॑ḥ Á
pra॒ti॒ṣṭhā ca॑ mē bhūyāt Á
a॒ntari॑kṣa॒ṃ catu॑ŗhōtā Á
sa vi॒ṣṭhāḥ Á
sa mē॑ dadātu pra॒jāṃ pa॒śūnpuṣṭi॒ṃ yaśa॑ḥ Á
vi॒ṣṭhāśca॑ mē bhūyāt Á

tṛtīyaḥ praśnaḥ

vā॒yuḥ pañca॑hōtā Á
sa prā॒ṇaḥ Á
sa mē॑ dadātu pra॒jāṃ pa॒śūnpuṣṭi॒ṃ yaśa॑ḥ Á
prā॒ṇaśca॑ mē bhūyāt Á Á 8 Á Á
ca॒ndramā॒ṣṣaḍḍhō॑tā Á
sa ṛ॒tūnka॑lpayāti Á
sa mē॑ dadātu pra॒jāṃ pa॒śūnpuṣṭi॒ṃ yaśa॑ḥ Á
ṛ॒tava॑śca mē kalpantām Á
annaġ॑ sa॒ptahō॑tā Á
sa prā॒ṇasya॑ prā॒ṇaḥ Á
sa mē॑ dadātu pra॒jāṃ pa॒śūnpuṣṭi॒ṃ yaśa॑ḥ Á
prā॒ṇasya॑ ca mē prā॒ṇō bhū॑yāt Á
dyaura॒ṣṭahō॑tā Á
sō॑’nādhṛ॒ṣyaḥ Á Á 9 Á Á
sa mē॑ dadātu pra॒jāṃ pa॒śūnpuṣṭi॒ṃ yaśa॑ḥ Á
a॒nā॒dhṛ॒ṣyaśca॑ bhūyāsam Á
ā॒di॒tyō nava॑hōtā Á
sa tē॑ja॒svī Á
sa mē॑ dadātu pra॒jāṃ pa॒śūnpuṣṭi॒ṃ yaśa॑ḥ Á
tē॒ja॒svī ca॑ bhūyāsam Á

tṛtīyaḥ praśnaḥ

pra॒jāpa॑ti॒rdaśa॑hōtā Á
sa i॒daġ sarvam Á
sa mē॑ dadātu pra॒jāṃ pa॒śūnpuṣṭi॒ṃ yaśa॑ḥ Á
sarva॑ṃ ca mē bhūyāt Á Á 10 Á Á
pra॒ti॒ṣṭhā prā॒ṇaśca॑ mē bhūyādanādhṛ॒ṣyassarva॑ṃ ca mē bhūyāt Á Á 7 Á Á
brā॒hma॒ṇō ya॒jñō’gnirbha॒rtā pṛ॑thi॒vī pra॑ti॒ṣṭhā’ntari॑kṣaṃ

vi॒ṣṭhā vā॒yuḥ prā॒ṇaśca॒ndramā॑ ṛ॒tūnanna॒ġ॒ sa prā॒ṇasya॑
prā॒ṇō dyaura॑nādhṛ॒ṣya ā॑di॒tyassa tē॑ja॒svī
pra॒jāpa॑ti॒ssa i॒daġ sarva॒ġ॒ sarva॑ṃ ca mē bhūyāt Á Á

a॒gniryaju॑rbhiḥ Á
sa॒vi॒tā stōmaiḥ Á
indra॑ ukthāma॒daiḥ Á
mi॒trāvaru॑ṇāvā॒śiṣā Á
aṅgi॑rasō॒ dhiṣṇi॑yaira॒gnibhi॑ḥ Á
ma॒ruta॑ssadōhavirdhā॒nābhyām Á
āpa॒ḥ prōkṣa॑ṇībhiḥ Á
ōṣa॑dhayō ba॒ŗ॒hiṣā Á
adi॑ti॒rvēdyā Á
sōmō॑ dī॒kṣayā Á Á 11 Á Á

tṛtīyaḥ praśnaḥ

tvaṣṭē॒dhmēna॑ Á
viṣṇu॑rya॒jñēna॑ Á
vasa॑va॒ ājyē॑na Á
ā॒di॒tyā dakṣi॑ṇābhiḥ Á
viśvē॑ dē॒vā ū॒rjā Á
pū॒ṣā sva॑gākā॒rēṇa॑ Á
bṛha॒spati॑ḥ purō॒dhayā Á
pra॒jāpa॑tirudgī॒thēna॑ Á
a॒ntari॑kṣaṃ pa॒vitrē॑ṇa Á
vā॒yuḥ pātraiḥ Á
a॒hagg śra॒ddhayā Á Á 12 Á Á
dī॒kṣayā॒ pātrai॒rēka॑ñca Á Á 8 Á Á
sēnēndra॑sya Á
dhēnā॒ bṛha॒spatēḥ Á
pa॒thyā॑ pū॒ṣṇaḥ Á
vāgvā॒yōḥ Á
dī॒kṣā sōma॑sya Á
pṛ॒thi॒vya॑gnēḥ Á
vasū॑nāṃ gāya॒trī Á
ru॒drāṇāṃ tri॒ṣṭuk Á

tṛtīyaḥ praśnaḥ

ā॒di॒tyānā॒ṃ jaga॑tī Á
viṣṇō॑ranu॒ṣṭuk Á Á 13 Á Á
varu॑ṇasya vi॒rāṭ Á
ya॒jñasya॑ pa॒ṅktiḥ Á
pra॒jāpa॑tē॒ranu॑matiḥ Á
mi॒trasya॑ śra॒ddhā Á
sa॒vi॒tuḥ prasū॑tiḥ Á
sūrya॑sya॒ marī॑ciḥ Á
ca॒ndrama॑sō rōhi॒ṇī Á
ṛṣī॑ṇāmarundha॒tī Á
pa॒rjanya॑sya vi॒dyut Á
cata॑srō॒ diśa॑ḥ Á
cata॑srō’vāntaradi॒śāḥ Á
aha॑śca॒ rātri॑śca Á
kṛ॒ṣiśca॒ vṛṣṭi॑śca Á
tviṣi॒ścāpa॑citiśca Á
āpa॒ścauṣa॑dhayaśca Á
ūrkca॑ sū॒nṛtā॑ ca dē॒vānā॒ṃ patna॑yaḥ Á Á 14 Á Á
a॒nu॒ṣṭugdiśa॒ṣṣaṭca॑ Á Á 9 Á Á

tṛtīyaḥ praśnaḥ

dē॒vasya॑ tvā savi॒tuḥ pra॑sa॒vē Á
a॒śvinōrbā॒hubhyām Á
pū॒ṣṇō hastābhyā॒ṃ prati॑gṛhṇāmi Á
rājā tvā॒ varu॑ṇō nayatu dēvi dakṣiṇē॒’gnayē॒ hira॑ṇyam Á
tēnā॑mṛta॒tvama॑śyām Á
vayō॑ dā॒trē Á
mayō॒ mahya॑mastu pratigrahī॒trē Á
ka i॒daṃ kasmā॑ adāt Á
kāma॒ḥ kāmā॑ya Á
kāmō॑ dā॒tā Á Á 15 Á Á
kāma॑ḥ pratigrahī॒tā Á
kāmaġ॑ samu॒dramāvi॑śa Á
kāmē॑na tvā॒ prati॑gṛhṇāmi Á
kāmai॒tattē Á
ē॒ṣā tē॑ kāma॒ dakṣi॑ṇā Á
u॒ttā॒nastvā’’ṅgīra॒saḥ prati॑gṛhṇātu Á
sōmā॑ya॒ vāsa॑ḥ Á
ru॒drāya॒ gām Á
varu॑ṇā॒yāśvam Á
pra॒jāpa॑tayē॒ puru॑ṣam Á Á 16 Á Á

tṛtīyaḥ praśnaḥ

mana॑vē॒ talpam Á
tvaṣṭrē॒’jām Á
pū॒ṣṇē’vim Á
niŗṛ॑tyā aśvataragarda॒bhau Á
hi॒mava॑tō ha॒stinam Á
ga॒ndha॒rvā॒phsa॒rābhya॑ssragalaṅkara॒ṇē Á
viśvēbhyō dē॒vēbhyō॑ dhā॒nyam Á
vā॒cē’nnam Á
brahma॑ṇa ōda॒nam Á
sa॒mu॒drāyāpa॑ḥ Á Á 17 Á Á
u॒ttā॒nāyāṅgīra॒sāyāna॑ḥ Á
vai॒śvā॒na॒rāya॒ ratham Á
vai॒śvā॒na॒raḥ pra॒tnathā॒ nāka॒māru॑hat Á
di॒vaḥ pṛ॒ṣṭhaṃ bhanda॑mānassu॒manma॑bhiḥ Á
sa pūrva॒vajja॒naya॑jja॒ntavē॒ dhanam Á
sa॒mā॒nama॑jmā॒ pari॑yāti॒ jāgṛ॑viḥ Á
rājā tvā॒ varu॑ṇō nayatu dēvi dakṣiṇē vaiśvāna॒rāya॒ ratham Á
tēnā॑mṛta॒tvama॑śyām Á
vayō॑ dā॒trē Á
mayō॒ mahya॑mastu pratigrahī॒trē Á Á 18 Á Á

tṛtīyaḥ praśnaḥ

ka i॒daṃ kasmā॑ adāt Á
kāma॒ḥ kāmā॑ya Á
kāmō॑ dā॒tā Á
kāma॑ḥ pratigrahī॒tā Á
kāmaġ॑ samu॒dramāvi॑śa Á
kāmē॑na tvā॒ prati॑gṛhṇāmi Á
kāmai॒tattē Á
ē॒ṣā tē॑ kāma॒ dakṣi॑ṇā Á
u॒ttā॒nastvā’’ṅgīra॒saḥ prati॑gṛhṇātu Á Á 19 Á Á
dā॒tā puru॑ṣa॒māpa॑ḥ pratigrahī॒trē nava॑ ca Á Á 10 Á Á
su॒varṇa॑ṃ gha॒rmaṃ pari॑vēda vē॒nam Á
indra॑syā॒tmāna॑ṃ daśa॒dhā cara॑ntam Á
a॒ntassa॑mu॒drē mana॑sā॒ cara॑ntam Á
brahmā’nva॑vinda॒ddaśa॑hōtāra॒marṇē Á
a॒ntaḥ pravi॑ṣṭaśśā॒stā janā॑nām Á
ēka॒ssanba॑hu॒dhā vi॑cāraḥ Á
śa॒taġ śu॒krāṇi॒ yatraika॒ṃ bhava॑nti Á
sarvē॒ vēdā॒ yatraika॒ṃ bhava॑nti Á
sarvē॒ hōtā॑rō॒ yatraika॒ṃ bhava॑nti Á
sa॒ māna॑sīna ā॒tmā janā॑nām Á Á 20 Á Á

tṛtīyaḥ praśnaḥ

a॒ntaḥ pravi॑ṣṭaśśā॒stā janā॑nā॒ġ॒ sarvātmā Á
sarvāḥ pra॒jā yatraika॒ṃ bhava॑nti Á
catu॑ŗhōtārō॒ yatra॑ sa॒mpada॒ṃ gaccha॑nti dē॒vaiḥ Á
sa॒ māna॑sīna ā॒tmā janā॑nām Á
brahmēndra॑ma॒gniṃ jaga॑taḥ prati॒ṣṭhām Á
di॒va ā॒tmānaġ॑ savi॒tāra॒ṃ bṛha॒spatim Á
catu॑ŗhōtāraṃ pra॒diśō’nu॑kḷ॒ptam Á
vā॒cō vī॒rya॑ṃ tapa॒sā’nva॑vindat Á
a॒ntaḥ pravi॑ṣṭaṃ ka॒rtāra॑mē॒tam Á
tvaṣṭā॑raġ rū॒pāṇi॑ viku॒rvanta॑ṃ vipa॒ścim Á Á 21 Á Á
a॒mṛta॑sya prā॒ṇaṃ ya॒jñamē॒tam Á
catu॑ŗhōtṛṇāmā॒tmāna॑ṃ ka॒vayō॒ nici॑kyuḥ Á
a॒ntaḥ pravi॑ṣṭaṃ ka॒rtāra॑mē॒tam Á
dē॒vānā॒ṃ bandhu॒ nihi॑ta॒ṃ guhā॑su Á
a॒mṛtē॑na kḷ॒ptaṃ ya॒jñamē॒tam Á
catu॑ŗhōtṛṇāmā॒tmāna॑ṃ ka॒vayō॒ nici॑kyuḥ Á
śa॒taṃ ni॒yuta॒ḥ pari॑vēda॒ viśvā॑ vi॒śvavā॑raḥ Á
viśva॑mi॒daṃ vṛ॑ṇāti Á
indra॑syā॒tmā nihi॑ta॒ḥ pañca॑hōtā Á
a॒mṛta॑ṃ dē॒vānā॒māyu॑ḥ pra॒jānām Á Á 22 Á Á

www.prapatti.com 13 Sunder Kidāmbi

su
nd

er
kid

ām
bi

pr
ap

at
ti

do
t c

om

su
nd

er
kid

ām
bi



tṛtīyaḥ praśnaḥ

indra॒ġ॒ rājā॑naġ savi॒tāra॑mē॒tam Á
vā॒yōrā॒tmāna॑ṃ ka॒vayō॒ nici॑kyuḥ Á
ra॒śmiġ ra॑śmī॒nāṃ madhyē॒ tapa॑ntam Á
ṛ॒tasya॑ pa॒dē ka॒vayō॒ nipānti Á
ya āṇḍakō॒śē bhuva॑naṃ bi॒bharti॑ Á
ani॑rbhiṇṇa॒ssannatha॑ lō॒kān vi॒caṣṭē Á
yasyāṇḍakō॒śaġ śuṣma॑mā॒huḥ prā॒ṇamulbam Á
tēna॑ kḷ॒ptō॑’mṛtē॑nā॒hama॑smi Á
su॒varṇa॒ṃ kōśa॒ġ॒ raja॑sā॒ parī॑vṛtam Á
dē॒vānāṃ vasu॒dhānīṃ vi॒rājam Á Á 23 Á Á
a॒mṛta॑sya pū॒rṇāṃ tāmu॑ ka॒lāṃ vica॑kṣatē Á
pāda॒ġ॒ ṣaḍḍhō॑tu॒rna kilā॑ vivithsē Á
yēna॒rtava॑ḥ pañca॒dhōta kḷ॒ptāḥ Á
u॒ta vā॑ ṣa॒ḍdhā mana॒sōta kḷ॒ptāḥ Á
taġ ṣaḍḍhō॑tāramṛ॒tubhi॒ḥ kalpa॑mānam Á
ṛ॒tasya॑ pa॒dē ka॒vayō॒ nipānti Á
a॒ntaḥ pravi॑ṣṭaṃ ka॒rtāra॑mē॒tam Á
a॒ntaśca॒ndrama॑si॒ mana॑sā॒ cara॑ntam Á
sa॒haiva santa॒ṃ na vijā॑nanti dē॒vāḥ Á
indra॑syā॒tmānaġ॑ śata॒dhā cara॑ntam Á Á 24 Á Á

tṛtīyaḥ praśnaḥ

indrō॒ rājā॒ jaga॑tō॒ ya īśē Á
sa॒ptahō॑tā sapta॒dhā vikḷ॑ptaḥ Á
parē॑ṇa॒ tantu॑ṃ pariṣi॒cyamā॑nam Á
a॒ntarā॑di॒tyē mana॑sā॒ cara॑ntam Á
dē॒vānā॒ġ॒ hṛda॑ya॒ṃ brahmā’nva॑vindat Á
brahmai॒tadbrahma॑ṇa॒ ujja॑bhāra Á
a॒rkaggścōta॑ntaġ sari॒rasya॒ madhyē Á
ā yasminthsa॒pta pēra॑vaḥ Á
mēha॑nti bahu॒lāg śriyam Á
ba॒hva॒śvāmi॑ndra॒ gōma॑tīm Á Á 25 Á Á
acyu॑tāṃ bahu॒lāg śriyam Á
sa hari॑rvasu॒vitta॑maḥ Á
pē॒rurindrā॑ya pinvatē Á
ba॒hva॒śvāmi॑ndra॒ gōma॑tīm Á
acyu॑tāṃ bahu॒lāg śriyam Á
mahya॒mindrō॒ niya॑cchatu Á
śa॒taġśa॒tā a॑sya yu॒ktā harī॑ṇām Á
a॒rvāṅāyā॑tu॒ vasu॑bhī ra॒śmirindra॑ḥ Á
pramaġha॑māṇō bahu॒lāg śriyam Á
ra॒śmirindra॑ssavi॒tā mē॒ niya॑cchatu Á Á 26 Á Á

tṛtīyaḥ praśnaḥ

ghṛ॒taṃ tējō॒ madhu॑madindri॒yam Á
mayya॒yama॒gnirda॑dhātu Á
hari॑ḥ pata॒ṅgaḥ pa॑ṭa॒rī su॑pa॒rṇaḥ Á
di॒vi॒kṣayō॒ nabha॑sā॒ ya ēti॑ Á
sa na॒ indra॑ḥ kāmava॒raṃ da॑dātu Á
pañcā॑raṃ ca॒kraṃ pari॑vartatē pṛ॒thu Á
hira॑ṇyajyōtissari॒rasya॒ madhyē Á
aja॑sra॒ṃ jyōti॒rnabha॑sā॒ sarpa॑dēti Á
sa na॒ indra॑ḥ kāmava॒raṃ da॑dātu Á
sa॒pta yu॑ñjanti॒ ratha॒mēka॑cakram Á Á 27 Á Á
ēkō॒ aśvō॑ vahati saptanā॒mā Á
tri॒nābhi॑ ca॒krama॒jara॒mana॑rvam Á
yēnē॒mā viśvā॒ bhuva॑nāni tasthuḥ Á
bha॒draṃ paśya॑nta॒ upa॑sēdu॒ragrē Á
tapō॑ dī॒kṣāmṛṣa॑yassuva॒rvida॑ḥ Á
tata॑ḥ kṣa॒traṃ bala॒mōja॑śca jā॒tam Á
tada॒smai dē॒vā a॒bhisanna॑mantu Á
śvē॒taġ ra॒śmiṃ bō॑bhu॒jyamā॑nam Á
a॒pāṃ nē॒tāra॒ṃ bhuva॑nasya gō॒pām Á
indra॒ṃ nici॑kyuḥ para॒mē vyō॑manņ Á Á 28 Á Á

tṛtīyaḥ praśnaḥ

rōhi॑ṇīḥ piṅga॒lā ēka॑rūpāḥ Á
kṣara॑ntīḥ piṅga॒lā ēka॑rūpāḥ Á
śa॒taġ sa॒hasrā॑ṇi pra॒yutā॑ni॒ nāvyā॑nām Á
a॒yaṃ yaśśvē॒tō ra॒śmiḥ Á
pari॒ sarva॑mi॒daṃ jaga॑t Á
pra॒jāṃ pa॒śūndhanā॑ni Á
a॒smāka॑ṃ dadātu Á
śvē॒tō ra॒śmiḥ pari॒ sarva॑ṃ babhūva Á
suva॒nmahya॑ṃ pa॒śūn vi॒śvarū॑pāņ Á
pa॒ta॒ṅgama॒ktamasu॑rasya mā॒yayā Á Á 29 Á Á
hṛ॒dā pa॑śyanti॒ mana॑sā manī॒ṣiṇa॑ḥ Á
sa॒mu॒drē a॒ntaḥ ka॒vayō॒ vica॑kṣatē Á
marī॑cīnāṃ pa॒dami॑cchanti vē॒dhasa॑ḥ Á
pa॒ta॒ṅgō vāca॒ṃ mana॑sā bibharti Á
tāṃ ga॑ndha॒rvō॑’vada॒dgarbhē॑ a॒ntaḥ Á
tāṃ dyōta॑mānāg sva॒rya॑ṃ manī॒ṣām Á
ṛ॒tasya॑ pa॒dē ka॒vayō॒ nipānti Á
yē grā॒myāḥ pa॒śavō॑ vi॒śvarū॑pāḥ Á
virū॑pā॒ssantō॑ bahu॒dhaika॑rūpāḥ Á
a॒gnistāġ agrē॒ pramu॑mōktu dē॒vaḥ Á Á 30 Á Á

tṛtīyaḥ praśnaḥ

pra॒jāpa॑tiḥ pra॒jayā॑ saṃvidā॒naḥ Á
vī॒tagg stu॑kēstukē Á
yu॒vama॒smāsu॒ niya॑cchatam Á
prapra॑ ya॒jñapa॑tiṃ tira Á
yē grā॒myāḥ pa॒śavō॑ vi॒śvarū॑pāḥ Á
virū॑pā॒ssantō॑ bahu॒dhaika॑rūpāḥ Á
tēṣāġ॑ saptā॒nāmi॒ha ranti॑rastu Á
rā॒yaspōṣā॑ya suprajā॒stvāya॑ su॒vīryā॑ya Á
ya ā॑ra॒ṇyāḥ pa॒śavō॑ vi॒śvarū॑pāḥ Á
virū॑pā॒ssantō॑ bahu॒dhaika॑rūpāḥ Á Á 31 Á Á
vā॒yustāġ agrē॒ pramu॑mōktu dē॒vaḥ Á
pra॒jāpa॑tiḥ pra॒jayā॑ saṃvidā॒naḥ Á
iḍā॑yai sṛ॒ptaṃ ghṛ॒tava॑ccarāca॒ram Á
dē॒vā anva॑vinda॒nguhā॑hi॒tam Á
ya ā॑ra॒ṇyāḥ pa॒śavō॑ vi॒śvarū॑pāḥ Á
virū॑pā॒ssantō॑ bahu॒dhaika॑rūpāḥ Á
tēṣāġ॑ saptā॒nāmi॒ha ranti॑rastu Á
rā॒yaspōṣā॑ya suprajā॒stvāya॑ su॒vīryā॑ya Á Á 32 Á Á
ā॒tmā janā॑nāṃ viku॒rvanta॑ṃ vipa॒ściṃ pra॒jānāṃ

vasu॒dhānīṃ vi॒rāja॒ṃ cara॑nta॒ṃ gōma॑tīṃ mē॒ niya॑ccha॒tvēka॑cakra॒ṃ
vyō॑manmā॒yayā॑ dē॒va ēka॑rūpā a॒ṣṭau ca॑ Á Á 11 Á Á

tṛtīyaḥ praśnaḥ

sa॒hasra॑śīŗṣā॒ puru॑ṣaḥ Á
sa॒ha॒srā॒kṣassa॒hasra॑pāt Á
sa bhūmi॑ṃ vi॒śvatō॑ vṛ॒tvā Á
atya॑tiṣṭhaddaśāṅgu॒lam Á
puru॑ṣa ē॒vēdaġ sarvam Á
yadbhū॒taṃ yacca॒ bhavyam Á
u॒tāmṛ॑ta॒tvasyēśā॑naḥ Á
ya॒dannē॑nāti॒rōha॑ti Á
ē॒tāvā॑nasya mahi॒mā Á
atō॒ jyāyāg॑śca॒ pūru॑ṣaḥ Á Á 33 Á Á
pādō’sya॒ viśvā॑ bhū॒tāni॑ Á
tri॒pāda॑syā॒mṛta॑ṃ di॒vi Á
tri॒pādū॒rdhva udai॒tpuru॑ṣaḥ Á
pādō’syē॒hābha॑vā॒tpuna॑ḥ Á
tatō॒ viśva॒ṅvya॑krāmat Á
sā॒śa॒nā॒na॒śa॒nē a॒bhi Á
tasmādvi॒rāḍa॑jāyata Á
vi॒rājō॒ adhi॒ pūru॑ṣaḥ Á
sa jā॒tō atya॑ricyata Á
pa॒ścādbhūmi॒mathō॑ pu॒raḥ Á Á 34 Á Á

tṛtīyaḥ praśnaḥ

yatpuru॑ṣēṇa ha॒viṣā Á
dē॒vā ya॒jñamata॑nvata Á
va॒sa॒ntō a॑syāsī॒dājyam Á
grī॒ṣma i॒dhmaśśa॒raddha॒viḥ Á
sa॒ptāsyā॑sanpari॒dhaya॑ḥ Á
trissa॒pta sa॒midha॑ḥ kṛ॒tāḥ Á
dē॒vā yadya॒jñaṃ ta॑nvā॒nāḥ Á
aba॑dhna॒npuru॑ṣaṃ pa॒śum Á
taṃ ya॒jñaṃ ba॒ŗ॒hiṣi॒ praukṣanņ॑ Á
puru॑ṣaṃ jā॒tama॑gra॒taḥ Á Á 35 Á Á
tēna॑ dē॒vā aya॑janta Á
sā॒dhyā ṛṣa॑yaśca॒ yē Á
tasmādya॒jñāthsa॑rva॒huta॑ḥ Á
saṃbhṛ॑taṃ pṛṣadā॒jyam Á
pa॒śūgstāgśca॑krē vāya॒vyāņ॑ Á
ā॒ra॒ṇyāngrā॒myāśca॒ yē Á
tasmādya॒jñāthsa॑rva॒huta॑ḥ Á
ṛca॒ssāmā॑ni jajñirē Á
chandāġ॑si jajñirē॒ tasmāt Á
yaju॒stasmā॑dajāyata Á Á 36 Á Á

tṛtīyaḥ praśnaḥ

tasmā॒daśvā॑ ajāyanta Á
yē kē cō॑bha॒yāda॑taḥ Á
gāvō॑ ha jajñirē॒ tasmāt Á
tasmājjā॒tā a॑jā॒vaya॑ḥ Á
yatpuru॑ṣa॒ṃ vya॑dadhuḥ Á
ka॒ti॒dhā vya॑kalpayanņ Á
mukha॒ṃ kima॑sya॒ kau bā॒hū Á
kāvū॒rū pādā॑vucyētē Á
brā॒hma॒ṇō’sya॒ mukha॑māsīt Á
bā॒hū rā॑ja॒nya॑ḥ kṛ॒taḥ Á Á 37 Á Á
ū॒rū tada॑sya॒ yadvaiśya॑ḥ Á
pa॒dbhyāġ śū॒drō a॑jāyata Á
ca॒ndramā॒ mana॑sō jā॒taḥ Á
cakṣō॒ssūryō॑ ajāyata Á
mukhā॒dindra॑ścā॒gniśca॑ Á
prā॒ṇādvā॒yura॑jāyata Á
nābhyā॑ āsīda॒ntari॑kṣam Á
śī॒rṣṇō dyaussama॑vartata Á
pa॒dbhyāṃ bhūmi॒rdiśa॒śśrōtrāt Á
tathā॑ lō॒kāġ a॑kalpayanņ Á Á 38 Á Á

tṛtīyaḥ praśnaḥ

vēdā॒hamē॒taṃ puru॑ṣaṃ ma॒hāntam Á
ā॒di॒tyava॑rṇa॒ṃ tama॑sa॒stu pā॒rē Á
sarvā॑ṇi rū॒pāṇi॑ vi॒citya॒ dhīra॑ḥ Á
nāmā॑ni kṛ॒tvā’bhi॒vada॒ņ॒ yadāstē Á
dhā॒tā pu॒rastā॒dyamu॑dāja॒hāra॑ Á
śa॒kraḥ pravi॒dvānpra॒diśa॒ścata॑sraḥ Á
tamē॒vaṃ vi॒dvāna॒mṛta॑ i॒ha bha॑vati Á
nānyaḥ panthā॒ aya॑nāya vidyatē Á
ya॒jñēna॑ ya॒jñama॑yajanta dē॒vāḥ Á
tāni॒ dharmā॑ṇi pratha॒mānyā॑sanņ Á
tē ha॒ nāka॑ṃ mahi॒māna॑ssacantē Á
yatra॒ pūrvē॑ sā॒dhyāssanti॑ dē॒vāḥ Á Á 39 Á Á
pūru॑ṣaḥ pu॒rō’gra॒tō॑’jāyata kṛ॒tō॑’kalpayannāsa॒ndvē ca॑ Á Á 12 Á Á
jyāyā॒nadhi॒ pūru॑ṣaḥ Á
a॒nyatra॒ puru॑ṣaḥ Á Á
a॒dbhyassaṃbhū॑taḥ pṛthi॒vyai rasācca Á
vi॒śvaka॑rmaṇa॒ssama॑varta॒tādhi॑ Á
tasya॒ tvaṣṭā॑ vi॒dadha॑drū॒pamē॑ti Á
tatpuru॑ṣasya॒ viśva॒mājā॑na॒magrē Á
vēdā॒hamē॒taṃ puru॑ṣaṃ ma॒hāntam Á

tṛtīyaḥ praśnaḥ

ā॒di॒tyava॑rṇa॒ṃ tama॑sa॒ḥ para॑stāt Á
tamē॒vaṃ vi॒dvāna॒mṛta॑ i॒ha bha॑vati Á
nānyaḥ panthā॑ vidya॒tē’ya॑nāya Á
pra॒jāpa॑tiścarati॒ garbhē॑ a॒ntaḥ Á
a॒jāya॑manō bahu॒dhā vijā॑yatē Á Á 40 Á Á
tasya॒ dhīrā॒ḥ pari॑jānanti॒ yōnim Á
marī॑cīnāṃ pa॒dami॑cchanti vē॒dhasa॑ḥ Á
yō dē॒vēbhya॒ āta॑pati Á
yō dē॒vānāṃ pu॒rōhi॑taḥ Á
pūrvō॒ yō dē॒vēbhyō॑ jā॒taḥ Á
namō॑ ru॒cāya॒ brāhma॑yē Á
ruca॑ṃ brā॒hmaṃ ja॒naya॑ntaḥ Á
dē॒vā agrē॒ tada॑bruvanņ Á
yastvai॒vaṃ brāhma॒ṇō vi॒dyāt Á
tasya॑ dē॒vā asa॒nvaśē Á
hrīśca॑ tē la॒kṣmīśca॒ patnyau Á
a॒hō॒rā॒trē pā॒rśvē Á
nakṣa॑trāṇi rū॒pam Á
a॒śvinau॒ vyāttam Á
i॒ṣṭaṃ ma॑niṣāṇa Á

tṛtīyaḥ praśnaḥ

a॒muṃ ma॑niṣāṇa Á
sarva॑ṃ maniṣāṇa Á Á 41 Á Á
jā॒ya॒tē॒ vaśē॑ sa॒pta ca॑ Á Á 13 Á Á
bha॒rtā sanbhri॒yamā॑ṇō bibharti Á
ēkō॑ dē॒vō ba॑hu॒dhā nivi॑ṣṭaḥ Á
ya॒dā bhā॒raṃ ta॒ndraya॑tē॒ sa bhartum Á
ni॒dhāya॑ bhā॒raṃ puna॒rasta॑mēti Á
tamē॒va mṛ॒tyuma॒mṛta॒ṃ tamā॑huḥ Á
taṃ bha॒rtāra॒ṃ tamu॑ gō॒ptāra॑māhuḥ Á
sa bhṛ॒tō bhri॒yamā॑ṇō bibharti Á
ya ē॑na॒ṃ vēda॑ sa॒tyēna॒ bhartum Á
sa॒dyō jā॒tamu॒ta ja॑hātyē॒ṣaḥ Á
u॒tō jara॑nta॒ṃ na ja॑hā॒tyēkam Á Á 42 Á Á
u॒tō ba॒hūnēka॒maha॑rjahāra Á
ata॑ndrō dē॒vassada॑mē॒va prārtha॑ḥ Á
yastadvēda॒ yata॑ āba॒bhūva॑ Á
sa॒ndhāṃ ca॒ yāġ sa॑nda॒dhē brahma॑ṇai॒ṣaḥ Á
rama॑tē॒ tasmi॑nnu॒ta jī॒rṇē śayā॑nē Á
naina॑ṃ jahā॒tyaha॑ssu pū॒rvyēṣu॑ Á
tvāmāpō॒ anu॒ sarvāścaranti jāna॒tīḥ Á

tṛtīyaḥ praśnaḥ

va॒thsaṃ paya॑sā punā॒nāḥ Á
tvama॒gniġ ha॑vya॒vāha॒ġ॒ saminthsē Á
tvaṃ bha॒rtā mā॑ta॒riśvā pra॒jānām Á Á 43 Á Á
tvaṃ ya॒jñastvamu॑ vē॒vāsi॒ sōma॑ḥ Á
tava॑ dē॒vā hava॒māya॑nti॒ sarvē Á
tvamēkō॑’si ba॒hūnanu॒pravi॑ṣṭaḥ Á
nama॑stē astu su॒havō॑ ma ēdhi Á
namō॑ vāmastu śṛṇu॒taġ hava॑ṃ mē Á
prāṇā॑pānāvaji॒raġ sa॒ñcara॑ntau Á
hvayā॑mi vā॒ṃ brahma॑ṇā tū॒rtamētam Á
yō māṃ dvēṣṭi॒ taṃ ja॑hitaṃ yuvānā Á
prāṇā॑pānau saṃvidā॒nau ja॑hitam Á
a॒muṣyāsu॑nā॒ mā saṅga॑sāthām Á Á 44 Á Á
taṃ mē॑ dēvā॒ brahma॑ṇā saṃvidā॒nau Á
va॒dhāya॑ datta॒ṃ tama॒haġ ha॑nāmi Á
asa॑jjajāna sa॒ta āba॑bhūva Á
yaṃya॑ṃ ja॒jāna॒ sa u॑ gō॒pō a॑sya Á
ya॒dā bhā॒raṃ ta॒ndraya॑tē॒ sa bhartum Á
pa॒rāsya॑ bhā॒raṃ puna॒rasta॑mēti Á
tadvai tvaṃ prā॒ṇō a॑bhavaḥ Á

tṛtīyaḥ praśnaḥ

ma॒hānbhōga॑ḥ pra॒jāpa॑tēḥ Á
bhuja॑ḥ kari॒ṣyamā॑ṇaḥ Á
yaddē॒vānprāṇa॑yō॒ nava॑ Á Á 45 Á Á
ēka॑ṃ pra॒jānāṃ gasāthā॒ṃ nava॑ Á Á 14 Á Á
hari॒ġ॒ hara॑nta॒manu॑yanti dē॒vāḥ Á
viśva॒syēśā॑naṃ vṛṣa॒bhaṃ ma॑tī॒nām Á
brahma॒ sarū॑pa॒manu॑ mē॒damāgāt Á
aya॑na॒ṃ mā viva॑dhī॒rvikra॑masva Á
mā chi॑dō mṛtyō॒ mā va॑dhīḥ Á
mā mē॒ bala॒ṃ vivṛ॑hō॒ mā pramō॑ṣīḥ Á
pra॒jāṃ mā mē॑ rīriṣa॒ āyu॑rugra Á
nṛ॒cakṣa॑saṃ tvā ha॒viṣā॑ vidhēma Á
sa॒dyaśca॑kamā॒nāya॑ Á
pra॒vē॒pā॒nāya॑ mṛ॒tyavē Á Á 46 Á Á
prāsmā॒ āśā॑ aśṛṇvanņ Á
kāmē॑nājanaya॒npuna॑ḥ Á
kāmē॑na mē॒ kāma॒ āgāt Á
hṛda॑yā॒ddhṛda॑yaṃ mṛ॒tyōḥ Á
yada॒mīṣā॑ma॒daḥ pri॒yam Á
tadaitūpa॒ māma॒bhi Á

tṛtīyaḥ praśnaḥ

para॑ṃ mṛtyō॒ anu॒parē॑hi॒ panthām Á
yastē॒ sva ita॑rō dēva॒yānāt Á
cakṣu॑ṣmatē śṛṇva॒tē tē bravīmi Á
mā na॑ḥ pra॒jāġ rī॑riṣō॒ mōta vī॒rāņ Á
pra pū॒rvyaṃ mana॑sā॒ vanda॑mānaḥ Á
nādha॑mānō vṛṣa॒bhaṃ ca॑ŗṣaṇī॒nām Á
yaḥ pra॒jānā॑mēka॒rāṇmānu॑ṣīṇām Á
mṛ॒tyuṃ ya॑jē prathama॒jāmṛ॒tasya॑ Á Á 47 Á Á
mṛ॒tyavē॑ vī॒rāgśca॒tvāri॑ ca Á Á 15 Á Á
ta॒raṇi॑rvi॒śvada॑ŗśatō jyōti॒ṣkṛda॑si sūrya Á
viśva॒mābhā॑si rōca॒nam Á
u॒pa॒yā॒magṛ॑hītō’si॒ sūryā॑ya tvā॒ bhrāja॑svata
ē॒ṣa tē॒ yōni॒ssūryā॑ya tvā॒ bhrāja॑svatē Á Á 48 Á Á Á Á 16 Á Á

āpyā॑yasva madintama॒ sōma॒ viśvā॑bhirū॒tibhi॑ḥ Á
bhavā॑ nassa॒pratha॑stamaḥ Á Á 49 Á Á Á Á 17 Á Á
ī॒yuṣṭē yē pūrva॑tarā॒mapa॑śyanvyu॒cchantī॑mu॒ṣasa॒ṃ
martyā॑saḥ Á

a॒smābhi॑rū॒ nu pra॑ti॒cakṣyā॑’bhū॒dō tē ya॑nti॒ yē
a॑pa॒rīṣu॒ paśyāņ॑ Á Á 50 Á Á Á Á 18 Á Á

tṛtīyaḥ praśnaḥ

jyōti॑ṣmatīṃ tvā sādayāmi jyōti॒ṣkṛta॑ṃ
tvā sādayāmi jyōti॒rvida॑ṃ tvā sādayāmi॒
bhāsva॑tīṃ tvā sādayāmi॒ jvala॑ntīṃ tvā sādayāmi
malmalā॒ bhava॑ntīṃ tvā sādayāmi॒ dīpya॑mānāṃ
tvā sādayāmi॒ rōca॑mānāṃ tvā sādayā॒myaja॑srāṃ
tvā sādayāmi bṛ॒hajjyō॑tiṣaṃ tvā sādayāmi
bō॒dhaya॑ntīṃ tvā sādayāmi॒
jāgra॑tīṃ tvā sādayāmi Á Á 51 Á Á Á Á 19 Á Á

pra॒yā॒sāya॒ svāhā॑’’yā॒sāya॒ svāhā॑
viyā॒sāya॒ svāhā॑ saṃyā॒sāya॒ svāhōdyā॒sāya॒
svāhā॑’vayā॒sāya॒ svāhā॑ śu॒cē svāhā॒
śōkā॑ya॒ svāhā॑ tapya॒tvai svāhā॒ tapa॑tē॒ svāhā
brahmaha॒tyāyai॒ svāhā॒ sarva॑smai॒ svāhā Á Á 52 Á Á Á Á 20 Á Á

ci॒ttaġ sa॑ntā॒nēna॑ bha॒vaṃ ya॒knā ru॒draṃ tani॑mnā
paśu॒patigg॑ sthūlahṛda॒yēnā॒gniġ hṛda॑yēna ru॒draṃ
lōhi॑tēna śa॒rvaṃ mata॑snābhyāṃ mahādē॒vama॒ntaḥ
pārśvēnauṣiṣṭha॒hanaġ॑ śiṅgīnikō॒śyābhyām Á Á 53 Á Á Á Á 21 Á Á

citti॑ḥ pṛthi॒vya॑gni॒ssūrya॑ṃ tē॒ cakṣu॑rma॒hāha॑vi॒ŗ॒hōtā॒
vāgghōtā brāhma॒ṇa ēka॑hōtā॒’gniryaju॑rbhi॒ssēnēndra॑sya
dē॒vasya॑ su॒varṇa॑ṃ gha॒rmaġ sa॒hasra॑śīŗṣā॒’dbhyō bha॒rtā

tṛtīyaḥ praśnaḥ

hari॑ṃ ta॒raṇi॒rāpyā॑yasvē॒yuṣṭē yē jyōti॑ṣmatīṃ
prayā॒sāya॑ ci॒ttamēka॑viġśatiḥ Á Á 21 Á Á

citti॑ra॒gniryaju॑rbhira॒ntaḥ pravi॑ṣṭaḥ pra॒jāpa॑tirbha॒rtā
sanpra॑yā॒sāya॒ dvipa॑ñcā॒śat Á Á 52 Á Á

citti॑ra॒gniryaju॑rbhira॒ntaḥ pravi॑ṣṭaḥ pra॒jāpa॑tiḥ pra॒jayā॑
saṃvidā॒nastasya॒ dhīrā॒ jyōti॑ṣmatī॒ṃ tripa॑ñcā॒śat Á Á 53 Á Á

taccha॒ṃ yōrāvṛ॑ṇīmahē Á
gā॒tuṃ ya॒jñāya॑ Á
gā॒tuṃ ya॒jñapa॑tayē Á
daivī sva॒stira॑stu naḥ Á
sva॒stirmānu॑ṣēbhyaḥ Á
ū॒rdhvaṃ ji॑gātu bhēṣa॒jam Á
śaṃ nō॑ astu dvi॒padē Á
śaṃ catu॑ṣpadē Á
ōṃ śānti॒ḥ śānti॒ḥ śānti॑ḥ Á Á

Á Á hari॑ḥ ō(3)m Á Á
Á Á iti kṛṣṇayajurvēdīya taittirīya āraṇyakē tṛtīyaḥ praśnaḥ samāptaḥ Á Á

